Nafarroako Parlamentuko Mahaiak, 2013ko urriaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Txema Mauleón Echeverría jaunak aurkeztutako galdera, mendekotasunaren arretaren arloko banakako laguntza programaren onuradunen balorazio ekonomikorako laguntza teknikoa kontratatzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Gizarte Politiketako Batzordean izapidetzea.

Iruñean, 2013ko urriaren 21ean

Lehendakaria: Alberto Catalán Higueras

GALDERAREN TESTUA

Izquierda-Ezkerra parlamentu-taldeari atxikitako foru parlamentari Txema Mauleónek ondoko galdera egin du, Gizarte Gaietako kontseilariak Gizarte Politiketako Batzordean ahoz erantzun dezan:

Zergatik ez zen garaiz hasi mendekotasunaren arloko banakako laguntza programaren onuradunen balorazio ekonomikoa egiteko kontratazioa, programa hori 2012ko abenduan bukatzen bazen?

Kontratazio Publikorako Batzordeak zergatik deuseztatu zuen lehendabiziko kontratua?

Arestiko gertakari horiek zer atzerapen eragin zuten mendekotasunaren arloko prestazioak eta zerbitzuak emateari dagokionez? Zenbat pertsona daude une honetan mendekotasunaren arloko laguntza zerbitzurik edo prestaziorik gabe, Administrazioak ez duelako bete erantzun bat emateko sei hilabeteko epea?

Iruñean, 2013ko urriaren 15ean

Foru parlamentaria: Txema Mauleón Echeverría

